CYNGOR CYMUNED TRAWSFYNYDD COMMUNITY COUNCIL

COFNODION O'R CYFARFOD A GYNHALIWYDAR Y 1lego Fawrth

Yn bresennol: Y Cadeirydd: Aron Roberts.

Y Cynghorwyr: Hefin Jones, Enid Roberts, lwan Jones,
Glain Williams,

Hefyd yn bresennol: Karen Hughes (Swyddog Ariannol)
Lona Williams (Clerc)

Ymddiheuriadau: Elfed Roberts (Cynghorydd Sir), Liywarch Davies, Elan Mai Jones, Richard Davies,
Aranli Thomas,Sarah Hughes, lwan Jones, Idwal Williams A. Huw Jones.

2513 - COFNODION

Cyflwynwyd, cadarnhawyd a llofnodwyd cofnodion y 4ydd o Chwefror fel y rhai cywir gan y Cadeirydd.

2514 - MATERION YN CODI O’'R COFNODION

1401(3b) a 2191(1) - Garej Lon Derbyniwyd gohebiaeth rhwng Mr Adrian Roberts a’r Rhingyll Simon Barlow ynghylch
pryderon am ddefnydd cerbydau ger Bro Prysor a Chefn Gwyn, gan gynnwys cerbydau heb dreth na MOT, defnydd o
blatiau masnach, a symudiadau ar ffyrdd cul ger y parc chwarae plant. Nododd Mr Roberts fod y patrwm yn parhau ac
yn peri pryder diogelwch ar y ffordd, tra bod yr heddlu yn cadarnhau eu bod yn ymwybodol o’r sefyllfa, yn patrolio ac yn
asesu digwyddiadau fesul achos, ond heb bwerau mewn nifer o achosion gan fod cerbydau ar dir preifat neu heb gael
eu gweld yn cael eu gyrru. Maent hefyd yn nodi nad oes galwadau gan drigolion eraill a bod blaenoriaethau eraill yn 'y

sir. Mae’r asesiad presennol yn awgrymu bod y sefyllfa wedi gwella ac nad oes angen camau pellach ar hyn o bryd. Yn
dilyn hynny, cadarnhawyd nad oedd tystiolaeth diweddar o ymddygiad gwrthgymdeithasol na throseddu, ac nad oedd
unrhyw rwystrau i'r ffordd, gyda’r heddlu’n parhau i fonitro’r sefyllfa.

1774(4) - Gardd Sylvia Crowe, Sgwar y Ddraig a’r Adeilad Man Gwylio — Adroddwyd nad oedd adroddiad pellach.

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 —
Nodwyd nad oedd y Cynghorydd Sir Elfed Roberts yn bresennol yn y cyfarfod, ac felly cytunwyd i aros tan y cyfarfod
nesaf i gael diweddariad ynghylch ei ohebiaeth am bryder diogelwch yr A470.

2068(2) - Mynwent Pencefn — Adroddwyd bod y Swyddog Ariannol bellach wedi cysylltu gyda R G Jones, a bod Miss Elin
Dwyfor wedi ymweld a’r safle ddoe i brisio’r tir. Ar hyn o bryd, rydym yn aros i glywed yn 6l gan Miss Dwyfor gyda pris y
tir.

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) — Cytunwyd y bydd Mrs Naomi Jones yn
mynychu cyfarfod mis Ebrill. Nodwyd ei bod wedi gofyn a allai ddod & chydweithiwr gyda hi i drafod mater arall, ond gan
fod polisiau a rheolau i'w cadarnhau yn y cyfarfod nesaf, cytunwyd i'w hysbysu y gallai’r cydweithiwr fynychu cyfarfod
yn y dyfodol agos.

2255(1) - Pont droed Llyn Trawsfynydd — Adroddwyd nad oedd Awdurdod Datgomisiynu Niwclear wedi ymateb i gais y
Cyngor am wybodaeth ynghylch elw a gynhyrchwyd o Orsaf Bwer Maentwrog mewn cysylltiad a Llyn Trawsfynydd.




Cyflwynwyd gohebiaeth rhwng y Cyngorydd Iwan Jones a chyfreithiwr ynghylch Cytundeb Pont Trawsfynydd (1927).
Nodwyd nad yw’r cytundeb yn gosod cyfyngiad amser ar y ddyletswydd i gynnal a chadw’r bont. Awgrymwyd y dylid
cynnal adolygiad cyfreithiol cychwynnol o’r cytundeb.

Trafodwyd manteision defnyddio cyfreithwyr, gan gynnwys dangos cefnogaeth y Cyngor Cymuned, cryfhau safowynt y
Cyngor, a sicrhau nad oedd unrhyw bwyntiau pwysig yn cael eu colli. Nodwyd hefyd y gall fod angen gweithredu pellach
yn y dyfodol, gan gynnwys ymateb i unrhyw gais cynllunio posibl. Yn ystod y drafodaeth, roedd dau Gynghorydd yn
erbyn defnyddio cyfreithwyr i symud y mater ymlaen, a dau o blaid. Defnyddiodd y Cadeirydd ei bleidlais er mwyn
cefnogi i ddefnyddio cyfreithwyr er mwyn symud y mater yn ei flaen. Cytunwyd i brynu sticeri “Achub ein pont” i'w
gosod o amgylch y pentref, ar gost o £235, gyda’r Cynghorydd Hefin Jones i gysylltu &’r cwmni gwasg print.

Cytunwyd y byddai’r Cynghorwyr lwan Jones a Hefin Jones yn cyfarfod 8 Ms Tes a Ms Sarah i ddechrau llunio llythyr i'r
pwerdy. Gan fod y rhain yn gyfreithwyr, cytunwyd y byddai’n fwy priodol i’r llythyr gael ei baratoi ganddynt, a hynny heb
gost i'r Cyngor.

2333(11) - Ffordd tu cefn i 1-6 Bro Prysor — Adroddodd y Clerc ei bod wedi e-bostio Darwin Gray yn mynegi ei siom am
ddiffyg cefnogaeth a nodi bod y telerau gwreiddiol yn cael eu torri gyda 7 cerbyd wedi eu parcio yno, ond ni chafwyd
ymateb, penderfynwyd i yrru’r e-bost iddyn nhw eto am y trydydd tro.

2334(1) - Gwefan y Cyngor — Cytunwyd aros tan gyfarfod mis nesaf cyn gofyn i Gwe Cambrian lansio y wefan newydd er
mwyn sicrhau bod y rheolau a pholisiau fydd yn ymddangos yn gyfredol.

2416(3) - Ffordd y Pentref/Parcio — Adroddodd y Swyddog Ariannol bod y Cynghorydd Richard Davies wedi cael sgwrs
gyda perchnogion Ysgubor Madog ynglyn a safle parcio a bydd yn adrodd yn 6l yn y cyfarfod nesaf. Adroddwyd fod e-
bost wedi’i dderbyn gan Mr Andrew Gregson yn ymateb i adborth y Cyngor Cymuned, yn ymddiheuro am yr oedi ac yn
nodi nad oes bwriad ar hyn o bryd i ymestyn y cyfyngiadau parcio ymhellach oherwydd y risg o wrthwynebiad lleol.
Pwysleisiodd fod y cynigion presennol yn cynnig cydbwysedd rhwng diogelwch a chynnal y gwasanaeth bws heb leihau
darpariaeth parcio’n ormodol, a gofynnwyd a oedd y mater wedi’i drafod gyda’r Cynghorydd Elfed Roberts gan fod ei
safbwynt yn allweddol. Penderfynwyd y dylai’r Clerc ymateb i'r e-bost, gan gadarnhau bod y mater wedi’i drafod gyda’r
Cynghorydd Elfed Roberts a chytuno gyda’r awgrymiadau i gyd yn yr e-bost er mwyn i'r mater gael ei symud ymlaen.

2429(4) - Ffordd gefn 7-12 Bro Prysor — Penderfynwyd i gadw’r mater hwn ar y cofnodion er mwyn sicrhau bod y
gwaith yn cael ei gwblhau yn y dyfodol.

2440(5) - Arian Llys Ednowain — Cynhaliwyd cyfarfod ar 24ain o Chwefror i drafod arian gwerthiant Llys Ednowain.
Trafodwyd sawl opsiwn a gyflwynwyd trwy e-bost a blwch syniadau yn Siop Glyndwr. Cytunwyd i gyfrannu £25,000 i'r
Neuadd, a byddai’r taliad yn cael ei ryddhau fesul dipyn ar gyfer gwariant cyfalaf yr adeilad yn unig. Trafodwyd hefyd y
posibilrwydd o gael campfa tu allan ym Mharc Bryn Glas, gan dynnu sylw at bwysigrwydd aros am gyfle cyllid cyfatebol a
defnyddio grantiau strategol, gan gynnwys cydweithio gyda chyrff lleol fel y gymdeithas bysgota. Hefyd, archwiliwyd y
syniad o greu Cronfa Gymunedol debyg i Gronfa Ymddiriedolaeth Ysgol Bronaber i gynnal incwm hirdymor, gan gynnwys
y posibilrwydd o ddefnyddio arian asedau i fuddsoddi mewn prosiectau cymunedol fel Cae Bro Prysor, gyda thrafodaeth

i barhau ar yr opsiynau hyn yn y dyfodol. Ysgrifennwyd at y Cadeirydd gan Mr Rhys Llywelyn i awgrymu nad oes rhaid
gwario arian Llys Ednowain ar unwaith, ond aros am gyfle cyllid cyfatebol i gael mwy o fudd drwy grantiau strategol.
Pwysleisiodd fod buddsoddiad hirdymor yn well na gwariant uniongyrchol a bod cydweithio a chyrff lleol, fel y
gymdeithas bysgota, yn allweddol i sicrhau manteision lleol. Cyfeiriodd at bosibilrwydd datblygu system hydro fach ar
Ardudwy Leat gyda chyllid cyfatebol i ddenu mwy o grantiau, gan greu incwm blynyddol a gwaddol cynaliadwy i'r
gymuned. Nodwyd bod yr arbenigedd o fewn y clwb yn gallu cefnogi prosiectau a cheisiadau grant yn y dyfodol, er
mwyn defnyddio’r cyllid yn effeithiol a hybu buddsoddiad cynaliadwy. Cytunwyd gyrru e-bost i Mr Rhys Llywelyn i ofyn
am fwy o fanylion.

2464(1) - Gor-yrru yn Stesion — Cytunwyd aros i'r cynghorydd Elfed Roberts roi diweddariad ar hyn ym mis Ebrill.




2470(1) — Parc Bryn Glas — Cytunwyd i anfon e-bost at Mr Mark Ghan i nodi bod y Cyngor yn cydnabod y galw am fwy o
leoedd parcio o0 amgylch y pentref, a bod y Cynghorwyr yn ceisio adnabod llefydd addas i barcio. Cytunwyd hefyd y

byddai’r Clerc yn anfon copi o’r e-bost at Mr Adrian Williams i roi gwybod iddo am ein hymdrechion i adnabod llefydd
parcio. Nid ydym wedi derbyn ymateb i’r e-bost hwn eto, derbyniwyd neges gan Mr Mark Gahan yn tynnu sylw at gyfle
grant i Gynghorau Tref a Chymuned drwy’r “Cronfa Cefnogi Cynghorau Dinas, Tref a Chymuned Gwynedd 2026”, gyda’r
bwriad i gefnogi prosiectau cyfalaf sy’n gwella gofodau cymunedol, mannau cyhoeddus ac adfywio lleol. Nodwyd y
dylai’r Cyngor ddechrau trafod syniadau posibl, a bod Mr Gahan a’i dim ar gael i gynnal cyfarfod neu roi cymorth gyda

datblygu prosiectau a chais pan fydd y cyfle’n cyrraedd.

2470(2) — Trydan i’r diffibiwlwr yn Stesion - Derbyniwyd dyfynbris gan Ms Lotte Shaw, Defib Store Ltd, ar gyfer “Pole
Bracket 4000 Cabinet — 70mm / 100mm” gyda chyfanswm o £78 (gan gynnwys TAW) i’r diffibiwlwr yn Stesion.
Cytunwyd archebu nwyddau ychwanegol i'r diffibiwlwr a chadarnhau hyn gyda Mr Tomos Hughes.

2496(2) - Cwmni Egino - Derbyniwyd gwybodaeth gan Cwmni Egino ynghylch cau’r cwmni ar ddiwedd mis Mawrth, yn
unol & phenderfyniad Llywodraeth Cymru. Nodwyd bod y cwmni wedi paratoi Cyfeirlyfr Cyhoeddiadau sy’n crynhoi’r holl
waith a gyflawnwyd dros y pedair blynedd ddiwethaf, gan gynnwys dolenni i wybodaeth allweddol a chyhoeddiadau, er
mwyn i eraill allu manteisio ar y gwaith o fis Ebrill ymlaen. Cyhoeddwyd Canllaw Gwerth Cymdeithasol lleoliadol, sy’'n
unol & Deddf Llesiant Cenedlaethau’r Dyfodol (Cymru) ac yn ystyried anghenion lleol, gan drafod sut y gall prosiectau
niwclear a seilwaith mawr eraill greu manteision cymdeithasol, economaidd ac amgylcheddol yn rhanbarth Gogledd
Cymru.

2498(1) — Cae Chwarae Bro Prysor - Adroddodd y Swyddog Ariannol ei bod yn parhau i aros am bris am gae Bro Prysor
gan Adra.

2498(2) — Giat Salem - Hysbyswyd y Cyngor yn ystod cyfarfod mis lonawr fod giat Mynwent Salem wedi dirywio.
Adroddodd y Cynghorydd Aranli Thomas ei fod wedi archwilio’r giat ac roedd yn amlwg bod angen gwaith atgyweirio
arni. Yn absenoldeb y Cynghorydd Aranli Thomas, cytunwyd y byddai’r Cadeirydd, Aron Roberts, yn gofyn i Mr Morgan
Jones am amcanbris ar gyfer y gwaith atgyweirio, ynghyd a phris ar gyfer trwsio’r ffens weiren bigog.

O rany plac coffa yng Ngardd Salem, cytunwyd y byddai’r Cynghorydd Elfed Roberts yn cysylltu a theuluoedd y
diweddar Mr Keith O’Brien a Mr Isgoed Williams i ofyn eu barn am gynnwys y plac er cof amdanynt.

2498(7) — Camperfans yn y Maes Parcio - Adroddodd y Cadeirydd fod camperfans yn parcio yn y maes parcio dros nos ac
yn cymryd llefydd parcio. Nodwyd bod e-bost wedi’i anfon at Mr Adrian Williams ynglyn a’r mater a derbynwyd ymateb
yn dweud bod y mater wedi ei anfon ymlaen i adran parcio wrth mai’r adran yno sydd gyfrifol am y maes parcio.

2505(6) - YMCA - Derbyniwyd ymateb gan Miss Sian O’Brien, Cadeirydd Pwyllgor Cylch Meithrin Trawsfynydd ym mis
Chwefror yn nodi nad Cylch Meithrin Trawsfynydd sydd yn berchen ar adeilad y YMCA a nad oes ganddynt awdurdod na
chyfrifoldeb dros waith cynnal a chadw strwythurol, gan nodi mai cyfrifoldeb y perchennog perthnasol yw hyn. Yn dilyn
hyn, mae’r Clerc wedi cysylltu 8 Mr Gwyn Williams sydd yn gobeithio trosglwyddo’r adeilad i fudiad Ysgolion Meithrin, a
nododd eu bod yn aros am arolwg ffurfiol o’r adeilad cyn cymryd unrhyw gamau pellach.

2511(1) - 6 Maes Gwyndy - Adroddwyd bod y Clerc wedi cysylltu 8 Chyngor Gwynedd i ofyn am eglurhad ynghylch eiddo
6 Maes Gwyndy, Trawsfynydd, yn dilyn gwybodaeth bod yr eiddo wedi’i werthu ac y bydd gwaith yn cael ei wneud arno.
Gofynnwyd yn benodol am wybodaeth ynghylch bwriad y Cyngor ar gyfer yr eiddo a phwy fyddai’'n gymwys i fyw yno yn
y dyfodol. Derbyniwyd ymateb gan y Cyngor yn nodi nad oeddent yn gallu cadarnhau na rhoi sylwadau ar bryniannau
penodol er mwyn diogelu cyfrinachedd a sensitifrwydd masnachol. Fodd bynnag, eglurwyd bod y Cyngor yn archwilio’r
posibilrwydd o brynu eiddo ar draws y sir i gynyddu’r ddarpariaeth o dai rhent canolraddol i bobl leol. Nodwyd y byddai
eiddo o’r fath yn cael ei osod drwy gynllun Tai Teg, gyda blaenoriaeth i unigolion a chysylltiad lleol, fel arfer o leiaf pum
mlynedd o breswyliaeth o fewn y Cyngor Cymuned perthnasol.




1511(2) - Cyflwr wyneb yr A470 a ffordd y pentref - Adroddwyd bod vy clerc wedi rhoi gwybod i'r Adran Briffyrdd am y tar

wedi dadfeilio ger Bronwydd a’r twll yn y ffordd ar yr A470, gyferbyn & chyffordd yr A4212. Derbyniwyd ymateb gan
Gyngor Gwynedd yn nodi bod swyddog wedi archwilio’r lleoliad ond heb ganfod diffyg oedd angen sylw brys, a
gofynnwyd am ragor o fanylion i gadarnhau’r union leoliad. Penderfynwyd anfon Iluniau o’r ddau leoliad gan fod y
broblem yn parhau.

2515 -

GOHEBIAETH

(1)

Nodwyd fod eitem ar y bont droed wedi cael ei ffilmio gan Wedi 7 a’n bod yn aros i’r eitem gael ei darlledu ary
teledu.

Derbyniwyd e-bost gan Mr Martin Batcock yn tynnu sylw at broblemau difrifol gyda gwasanaeth rheilffordd y
Cambrian ers y gwrthdrawiad yn Talerddig, gan gynnwys canslo trenau a gorlenwi, yn ogystal a diffyg
buddsoddiad hirdymor yn y rheilffordd o gymharu & ffyrdd. Pwysleisiodd yr angen am welliannau megis
gwasanaeth amlach rhwng Aberystwyth a’r Amwythig a buddsoddiad mewn seilwaith i wella cysylltiadau ar hyd
arfordir de Gwynedd. Cytunwyd i gefnogi cynnwys y Ilythyr am welliannau i'r gwasanaeth.

Derbyniwyd cais gan Ymgyrch Gwarchod Enwau Lleoedd Cymraeg yn mynegi pryder ynghylch polisi’r Arolwg
Ordnans o ddefnyddio enwau Saesneg yn unig neu ochr yn ochr ag enwau Cymraeg ar fapiau yng Nghymru, gan
nodi bod hyn yn cyfrannu at ddisodli enwau Cymraeg hanesyddol. Gofynnwyd i'r Cyngor am gefnogaeth i newid y
polisi. Cytunwyd i yrru e-bost yn 0l i gefnogi cynnwys y Ilythyr a’r cais i'r Arolwg Ordnans.

Adroddwyd bod e-bost wedi’i dderbyn gan Mr Huw Antur Edwards, Cyngor Gwynedd, yn tynnu sylw at gyfle grant
drwy Gronfa Cefnogi Cynghorau Dinas, Tref a Chymuned Gwynedd 2026, gyda’r nod o gefnogi prosiectau cyfalaf
sy’n gwella gofodau cymunedol . Anogwyd y Cyngor i ddechrau ystyried syniadau posibl ac i drafod gyda’r
swyddogion. Cytunwyd cysylltu a Mr Edwards i'w wahodd i fynychu cyfarfod mis Mehefin er mwyn trafod
ymbhellach.

Cais Cynllunio, rhif y cais: NP5/78/L114B. Adfer y to llechi presennol, gosod ffenestri to ac adeiladu ports newydd.
Ty'n Twll, Trawsfynydd. LL41 4TS. Cytunwyd derbyn a chefnogiy cais.

- ADRODDIAD ARIANNOL

2517

Derbyniwyd a chadarnhawyd yr adroddiad ariannol a gyflwynwyd gan y Swyddog Ariannol.
Adroddwyd er bod y Swyddfa Archwilio heb ddychwelyd yr adroddiad ariannol hyd yma.

Adroddodd y Sywddog ariannol bod bosib newid cyfeiriad y cyn gadeirydd Elfed ap Elwyn a Mrs Anwen Duncan ar
y cyfrif Bestinvest ond ei fod yn anodd i dynnu yr enwau oddi ar y cyfrif ar hyn o bryd.

- RHODDION ARIANNOL

(1)

Trafodwyd y ceisiadau ariannol a dderbyniwyd a cytunwyd eu cefnogi fel a ganlyn -

Neuadd Gyhoeddus Trawsfynydd - £1,500.

Ysgol Bro Hedd Wyn (trip Gaerdydd) - £250 - gyda £150 yn dod o Gronfa’r Cadeirydd
Eisteddfod Llawrplwy’ a Phenstryd - £100

Lliaws Cain - £100



2518 - MATERION I'W TRAFOD AR Y PRYD

(1)

(2)

(3)

Adroddodd y cynghorydd Enid Roberts bod y ffens rhwng aes Graean a Chefngelltgwm wedi ei thrwsio a bod y
tsiaen wedi ei osod yn y parc chwarae ym Maes Gwyndy.

Dywedodd y Swyddog Ariannol ei bod eisiau trefnu cyfarfod o Is-bwyllor y Fynwent i adolygu y prisiau gan nad
oedd adolygiad wedi ei wneud ers 2012.

Holodd y Cynghorydd Glain Williams am oblygiadau os yw cynghorydd wedi ymddiheuro ers dros flwyddyn a heb
fod yn bresennol yn y cyfarfodydd. Cytunwyd y byddai’r Swyddog Ariannol yn cysylltu gyda ‘Un Llais Cymru’ i
gadarnau.

2519 - MATERION AR GYFER Y CYFARFOD NESAF

(1)

Cadarnhau Rheolau, Polisiau ac Adroddiadau.

2520 - ADRODDIADAU O’'R CYFARFODYDD YN YSTOD Y MIS

(1)

Cynhaliwyd cyfarfod ary 24 Chwefror 2026 i drafod yr holl syniadau a gyflwynwyd parthed gwariant arian
gwerthiant Llys Ednowain. Ystyriwyd yr holl awgrymiadau a dderbyniwyd. Gweler yr adroddiad o fewn
cofnod rhif 2440(5).

CYFARFOD NESAF AR Y 1AF O Ebrill.



